REZIME RADA

Zahtijevi savremenog tržišta su takvi da svaki prizvođač mora imati kvalitetan proizvod koji se može plasirati u relativno maloj količini i relativno kratkim rokovima.

U neprekidnoj borbi sa konkurentima, neophodno je stalno snižavati proizvodne troškove koji opterećuju proizvod tipa grešaka na samom proizvodu u toku i nakon procesa proizvodnje.

U ovom radu obrađen je utjecaj procesnih parametara rezanja CNC plazmom koja se koristi u pripremi poluproizvoda za ugradnju na kotlove za centralno grijanje a koji utiču na kvalitet zavarenog spoja.

Rad je podijeljen u nekoliko poglavlja:

U prvim poglavljima precizno je opisan nastanak, razvoj plazma rezanj u industriji kao i osnove postupka REL zavarivanja, ispitivanje i kontrola zavarenih spojeva.

U narednom poglavlju izvršeno je modeliranje tehnoloških parametara procesa rezanja na CNC plazmi koji utiču na kvalitet zavarenog spoja, u ovim poglavljima su prestavljeni i modeli procesa rezanja na CNC plazmi i modeli tehnoloških parametara zavarivanja.

Sledeće poglavlje opisuje rezultate dobivene prilikom ovog istraživanja, a radi se o mjerenju temperature bezkontaktnim uređajem u zoni pod uticajem toplote uzoraka rezanih plazma postupkom i sučeono zavarenih uzoraka REL postupkom zavarivanja, ispitivanjima tvrdoće HV1 na uzorcima rezanih plazmom, ispitivanje tvrdoće HV10 na sučeono zavarenim uzorcima, za ova mjerenja izvršena je i softverska obrada podataka nihova analiza i poređenje. Takođe u ovom poglavlju su opisana metalografska ispitivanja strukture u zoni pod uticajem toplote uzoraka rezanih plazmom kao i metalografska ispitivanja strukture materijala sučeono zavarenih uzoraka njihova analiza i poređenje. U ovom poglavlju su opisana i mehanička ispitivanja sučeono zavarenih spojeva na istezanje.

Na kraju ovog rada sumirani su svi rezultati ovog istraživanja i donesen konačni zaključak i dati pravci daljnjih istraživanja.

